
ԾՐԱԳԻՐ
«Ոսկե ծիրան» ամենամյա միջազգային կինոփառատոնի հյուրերի, աշխարհահռչակ արվեստագետների և Հայաստանի ականավոր կինոգործիչների մասնակցությամբ փառատոնի բացման հանդիսավոր ընդունելության պայմաններում պաշտոնական հանդիպման
	1
	Կազմակերպության անվանում
	«Ոսկե ծիրան» կինոյի զարգացման ՀԿ 

	2
	Կազմակերպության գտնվելու վայր
	ՀՀ, ք. Երևան, Մոսկովյան 3

	3
	Ծրագրի անվանում
	«Ոսկե ծիրան» ամենամյա միջազգային կինոփառատոն

	3.1
	Բովանդակություն 
	«Ոսկե ծիրանի» 15-րդ թողարկումը կունենա երկու հիմնական մրցութային անվանակարգ, այդ թվում՝ Խաղարկային ֆիլմերի միջազգային մրցույթ, Վավերագրական ֆիլմերի միջազգային մրցույթ: Ստացվող հայտերի ընտրության արդյուքնում յուրաքանչյուր անվանակարգում կներկայացվի 12 լիամետրաժ ֆիլմ: Յուրաքանչյուր անվանակարգի ֆիլմերը դիտելու և մրցանակակիրներին որոշելու համար կհրավիրվի միջազգային ժյուրի՝ յուրաքանչյուր ժյուրի կազմում ընդգրկված կլինեն 5 անդամ: 

«Հայկական համայնապատկեր» խորագրով արտամրցութային ծրագրում կներկայացվի տեղացի և սփյուռքայ կինոռեժիսորների նկարահանած ֆիլմերի ծավալուն ծրագիր: Այս ծրագրի համար մրցանակներ կհանձնեն կինոյի ոլորտում գործունեթյուն ծավալող տարբեր հասարակական կազմակերպություններ և հիմնադրամներ:

2018թ-ին առաջին անգամ փառատոնի շրջանակներում կանցկացվեն կինոյի արդյունաբերական օրեր, որը ներառում է առաջին կինոշուկան մեր տարածաշրջանում: Հարթակը կկոչվի GAIFF-PRO:  Այս նախաձեռնության նպատակն է նպաստել հայկական և տարածաշրջանային  կինոյի արտադրության, նախագծերի զարգացմանը և  միջազգային շուկա դուրս գալուն: 

«Երևանյան պրեմիերաներ» արտամրցութային ծրագրի շրջանակներում  տեղի կունենան Կաննի, Բեռլինի, Ռոտերդամ Լոկարնոյի, Վենետիկի հեղինակավոր միջազգային կինոփառատոների գլխավոր մրցանականերին արժանացած լավագույն ֆիլմերի  պրեմիերաները: Ընդհանուր առմամբ այս ծրագրում կցուցադրվի շուրջ 15 ֆիլմ: Այժմ բանակցություններ են վարվում պրեմիերաները ֆիլմերի հեղինակների ներկայությամբ իրականացնելու առնչությամբ: 

Փառատոնի նախապատրաստական այս փուլում բանակցություններ են վարվում միջազգային մեծ հռչակ ունեցող կինոգործիչների հետ՝ նրանց հյուրընկալելու նպատակով:  Արտամրցույթում առաձին ծրագրեր կլինեն նվիրված տարբեր երկրների ժամանակակից կինոյին: 

Հարգանքի տուրք ծրագրում Ինգմար Բերգմանի 100-ամյա հոբելյանի առիթով՝ ֆիլմեր ռեժիսորի մասին և հեղիանկի ֆիլմերը: 

Հայկական կինոյի մեծանուն գործիչներ Ներսես Հովհաննիսյանի, Ալբերտ Մկրտչյանի, Արա Վահունու 80-ամյա հոբելյանների առիթով Շառլ Ազնավուրի անվան հրապարակում կտեղադրվեն նրանց Պատվո աստղերը: 

Վարպետության դասերով հանդես կգան տարբեր միջազգային կինոդպրոցների մասնագետներ, հանրաճանաչ կինոգործիչներ: Հիմնական Վարպետության դասերը տեղի կունենան ԹՈՒՄՈ ստեղծարար տեխնոլոգիաների կենտրոնում և Հայ Բարեգործական Ընդհանուր Միությունում: 

ԱՊՀ երկրների կինոն ծրագրի շրջանակներում նախատեսում ենք հյուրընկալել շուրջ տարածաշրջանի շուրջ 30 կինոգործչի: Երևանում և Գյումրիում կցուցադրվեն տարածաշրջանում վերջին տարիներին նկարահանված լավագույն ֆիլմերի ընտրանին: Կկազմակերպվի կլոր սեղան-քննարկում համատեղ արտադրությունների և միասնական կինոշուկա ունենալու վերաբերյալ: 

Առանձին ծրագիր է կազմվում ԱՊՀ երկրների մշակութային մայրաքաղաք ճանաչված Գորիսում:  

Ընդհանուր առմամբ փառատոնի շրջանակներում նախատեսում ենք ցուցադրել 150 ֆիլմ և հյուրընկալել շուրջ 200 միջազգային և տեղացի կինոգործիչների: 

Ֆրանկոֆոն երկրների ֆիլմերի ընդարձակ ծրագիր է նախատեսվում, որն իրականացնելու են  համապատասխան երկրների դեսպանությունների հետ համագործակցությամբ:

	3.2
	Նպատակ 
	«Ոսկե ծիրան» միջազգային 15-րդ հոբելյանական կինոփառատոնը նպատակ ունի հայ կինոսերներին ներկայացնելու  համաշխարհային կինոյի ժամանակակից և դասական նմուշները, կազմակերպել միջազգային խաղարկային և վավերագրական 2017-18 թվականներին արտադրված ֆիլմերի մրցույթ, «Հայկական համայնապատկեր» ծրագրում  ցուցադրել տեղացի և սփյուռքահայ ռեժիսորների ֆիլմերի ընտրանին, վարպետության դաս անցկացնելու նպատակով հրավիրել միջազգային ճանաչում ունեցող կինոգործիչների, նախաձեռնել տարածաշրջանում առաջին արտադրական մասնագիտացված կինոհարթակը:
Փառատոնի օրերին կայանալիք հանդիպումը մասնագետներին և կինոյի ոլորտի ներկայացուցիչներին հնարավորություն կընձեռի զրուցել նոր ծրագրերի շուրջ, հիմք կհանդիսանա նոր գործնական շփումների ու նախագծերի իրականացման համար:

	3.3
	Անցկացման ժամկետ

	3.4
	Անցկացման վայր
	Երևան

	3.5
	Ակնկալվող արդյունքներ 
	«Ոսկե ծիրանն» անցյալ տարի ունեցել է շուրջ 40.000 հանդիսատես. նպատակ ունենք գերազանցել այդ թիվը և Հայաստանը վերստին տեսնել համաշխարհային կինոքարտեզի վրա ուրույն դիրք ունեցող երկիր՝ պահպանելով տարածաշրջանի լավագույն կինոփառատոնի համբավը:
«Ոսկե ծիրան» ամենամյա միջազգային կինոփառատոնի հյուրերի, աշխարհահռչակ արվեստագետների և Հայաստանի ականավոր կինոգործիչների մասնակցությամբ կայանալիք հանդիպումը հող կնախապատրաստի ապագայում նոր համատեղ նախագծերի իրականացման համար:

